im Has gepfiffe

All’ Hase hucken hinner de motherer Heck

Was soll dis bedeite ? Was hat dis far e Zweck ?
Sie treffen sich uf de Ooschterhasesitzung

Sie han wie immer ihri Joahresversammliung

Ball mien se Aaier leje, sie wissen schun wenn
Lammle bringe, un aa noch e Schokelaa-henn
Awer numme da wu Ooschtergaartle sing’rischt
Wu de Pfetter un d” Gettel Kuche ufgetischt

Jetzt ward debattiert wu se holen die Naahrung
Alte Hase wissen’s, sie bringen Beratung
Hellebaig, Harzofe, Binsetal, Schiffersbach

So naht an de Autobahn isch viel ze viel Krach

Im Wintzebacher Wald, in de Hell, uf’em Brett ?

Bleib’ in Mothere, beim Nochber isch’s nit SO nett !

im Has gepfiffeln de Ndh’ vum Voargebirg vun de Vogese
Jeder waaiss dass auBer Spese nix gewese

In de Wasserfuarch héan se Angscht. Hat dis e Grund ?
Sie geh’n e bissel weiter bis zum Zimmergrund

De grooss oder de klai ; aa im Ritterhall

Besser wie im Wolfezwingert uf jede Fall

Wer will schun in d” Hundsécker, in de Hasebascht ?
Vun de Ooschterhase will kaaner in de Knascht

Do unne, ganz in de Nidhe steht ’s Jdjerhaus

Na bisch eing’sparrt in de Hehl, am Daag darfsch nit naus

Es kinn sich nit alli strecke im lange Bett

Un die faule Hase schnufflen sich drum ze Wett
D’ Junge wiren gern bei de Alte im Gehre

Alli Schooserutscher tun sich do drum wehre

Zwerchbette, Meischterbaig, Mittelbaig, Bildsteckel

Dis sin gute Platzle far e Hasebeckel

’s Kaaftaail, d” Fréécht, im Biegen, d” Grieb, de Glockenacker
Naht am Doarf isch’s besser far alte Knacker

Am DaaRelbaig, Langetaail, un kaarze Stickle

Lass uns waaide, knappare, anstannig wickle

An de Luardsgrott bette ; in de Naaiweiler Hohl

E Middaagsschléafel mache ; fiehlsch Dich wieder wohl

In de Gaartle im kaarze Giesse kannsch fresse

Wenn Du aaimaal gut g’1éébt, dis tuusch nie vargesse
Nickarle im Sechsbett ; wer waaiss wer zu wem neigt
Kei Mensch ! Denn immer Kavalier geniesst un schweigt

Im Labelacker oder uf de Neiendcker

Ja find m’r uf dem Land noch e Zuckerbecker ?

In de Kreid, im Neibruch un in de Raahrlach
Gibt’s noch etliche Handwaiker, die sin vum Fach

Im Kiehl&jer sin m’r mit alle Viehcher freind
Awer uf de Jijerwies weilen uns’ri Feind

Findsch kei Ruh un kei Rascht in de Spitzenéacker
Larmende Motore gehn uns uf de Wecker

Pass uf in de Rééwécker bei de Domharre

Wie friehjer ’s Adel, kannsch do gekepft warre

Im hinnere Rheinfeld bis an de Behleschlag

Voarsicht ! Schunsch liegsch uf’em Ricke uf aane Schlag

Im Lééwe, bild Dir nix ein, hab kei Grodssewahn
Hésel, Hasel, Du waaisch wie wichtig isch Dei Zahn
Im Wieschtebaig, im Loch, in de Illinger Heck

Far nit ze friere, am beschte schlupfsch unner d’ Deck

Geje de Hinerbaig, schun zu de Reemerzeit

Uf de Straass isch viel Verkeahr g’wést, grad so wie heit
Uf de Blankewiesse ward g’jachtelt un g’schosse

Der wu stresst beim Esse, hat d” Mahlzeit nit g’nosse

Im ganze Bann mien die Hase sei uf de Hut

Ob Allerzwingert, Faulgrund oder Barjergut

Ob Karschedamm, Dorntaail, Fuchswadel, Keahracker
Loh, Densch, Amstein, Arbtaailer oder Hohlacker

Mancher huckt noch uf’em Mayersbaig, bei der Steg
Im Raaizel, de Ewe, Beckebaig, Farschtewéég

Wenn d’ Glocke foartfliejen uf Rom am Kaarfreidaag
D’ Hase faschten nit, sie mien leje am Sunndaag

Sie lauschen ob de Pfedder pfeift, sie sin bereit !

E Glick, an de Oschtere hat’s nimmi g’schneit

Sie springen vum Feld in’s Doarf zum Oschtergaarte
Lejen g’farbte Aaier, derweil s Kind muss waarte

Dis sin noch Zeite g’wést ! Ball ward’s ze waarm, gaar haail
Ob’s in Zukunft de Schokelaa durchhalt, wer waaif}

’s isch noch Hoffnuing, ’s isch noch nit alles im Aaimer

Ich denk’s e so. Hoffentlich bin ich kei Traaimer

Alphonse Meyer,

LA WANTZENAU
(dialecte de Mothern)

1% édition du Friehjohrsappell — 2010

